
ԱՄՓՈՓԱԹԵՐԹ N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1․ Ֆինանսների նախարարություն (կարծիք)
	27 սեպտեմբերի 2024թ.

	
	Գրություն N  01/9-2/20393-2024

	Ձեր 16.09.2024թ. N 1/17.1/9600-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեի 1173 ծրագրի «11001. Էկոպարեկային ծառայություն» միջոցառման շրջանակներում նախատեսված գումարից 509.5 մլն դրամ վերաբաշխել «31001. Էկոպարեկային ծառայության տեխնիկական կարողությունների ընդլայնում» միջոցառմանը՝ Էկոպարեկային ծառայության ՀՀ Սյունիքի մարզային վարչության (Վարչություն) տեխնիկական հագեցվածության նպատակով 22 գործառնական նշանակության մեքենաների (հագեցված «mobile» համակարգով և այլ տեսակի հատուկ կահավորանքով) ձեռքբերման համար, հայտնում ենք հետևյալը. 
Նախագծի վերաբերյալ մեր 20.08.2024թ. N 01/9-2/17521-2024 գրությամբ ներկայացված դիտարկումները հաշվի են առնվել մասամբ, մասնավորապես՝
1. Առաջարկվել էր Նախագծով բարձրացված հարցին անդրադառնալ ավտոմեքենաների սահմանաքանակի վերաբերյալ համապատասխան հաստատված որոշման առկայության պարագայում (ՀՀ կառավարության 28.09.2023թ. N 1666-Ն որոշման 5-րդ կետ):
Միաժամանակ հարկ է նշել, որ ՀՀ կառավարության «Հայաստանի Հանրապետության հանրային իշխանության մարմիններին սպասարկող գործառնական և հատուկ նշանակության ավտոմեքենաների սահմանաքանակը հաստատելու մասին» որոշման նախագիծը քննարկվել է Ֆինանսատնտեսական նախարարական կոմիտեի 19.08.2024թ. նիստում (9-րդ կետ) և 9.1 կետով Հանրային իշխանության մարմինների ղեկավարներին հանձնարարվել է հաշվի առնելով, ՀՀ կառավարության 28.09.2023թ. N 1666-Ն որոշման 5-րդ կետը, ինչպես նաև սույն ֆինանսատնտեսական նախարարական կոմիտեի նիստի օրակարգի 9-րդ հարցի վերաբերյալ կայացված որոշումը՝ հնարավորինս սեղմ ժամկետներում, յուրաքանչյուրն իր և իրեն ենթակա մարմինների մասով (այդ թվում՝ հիմնադրամ, ՊՈԱԿ, ՓԲԸ), ՀՀ կառավարության 25.02.2021թ. N 252-Լ որոշմամբ սահմանված կարգով ներկայացնել գործառնական և հատուկ նշանակության ավտոմեքենաների սահմանաքանակը սահմանելու վերաբերյալ որոշման նախագիծ՝ բավարար և հստակ հիմնավորումներով։ Մինչդեռ Նախագծի փաթեթում ներառված Էկոպարեկային ծառայության գրությամբ ներկայացվել է միայն ավտոմեքենաների ձեռքբերման պահանջի վերաբերյալ տեղեկատվություն: 
Հետևաբար ելնելով վերոնշյալից, կրկին անգամ առաջարկում ենք Նախագծին անդրադառնալ համապատասխան որոշման ընդունման դեպքում:
2. Առաջարկվել էր ներկայացնել 1173 ծրագրի 11001 միջոցառման գծով Էկոպարեկային ծառայության աշխատավարձի ֆոնդի տնտեսումների և մինչև տարեվերջ այդ ուղղությամբ անհրաժեշտ գումարների լրացուցիչ պահանջի բացակայության վերաբերյալ հիմնավորումներ: Չնայած ներկայացվել է հաշվարկ-հիմնավորում, սակայն հավելյալ հստակեցման անհրաժեշտություն ունի վերջիններիս հաշվարկման մեխանիզմը (մասնավորապես պլանի մնացորդի, ամսվա համար նախատեսված գումարի մնացորդների գնահատումները): Ընդ որում մինչև տարեվերջ տնտեսումն ըստ հաշվարկ-հիմնավորման գնահատվել է 50.9 մլն դրամ, մինչդեռ Նախագծի հիմնավորման համաձայն առաջարկվող վերաբաշխումը (509.5 մլն դրամ) նախատեսվում է Էկոպարեկային ծառայությանը 2024թ. պետական բյուջեով հատկացված աշխատավարձի ֆոնդի տնտեսումների հաշվին:
Բացի այդ, պարզաբանման կարիք ունի աշխատավարձի ֆոնդի տնտեսումների հաշվարկներում տեղամասի կառուցման կամ նորոգման գծով ծախսերի ներառումը:
3.  Ներկայացված Նախագծի առանձին դրույթների մասով առաջարկում ենք. 
- NN1 և 5 հավելվածներում 1173 ծրագրի 31001 միջոցառման նկարագրությունը խմբագրել հետևյալ կերպ. «Էկոպարեկային ծառայության տեխնիկական հագեցվածության բարելավում»:
- NN1, 5 և 6 հավելվածներում 1173 ծրագրի 31001 միջոցառման անվանումը խմբագրել հետևյալ կերպ. «Էկոպարեկային ծառայության տեխնիկական կարողությունների ընդլայնում»:
- N5 հավելվածում առաջարկում ենք ավելացնել ինն ամսվա կտրվածքով ֆինանսական ցուցանիշները (առաջարկվել էր հանել ինն ամսվա կտրվածքով ներկայացված ոչ ֆինանսական արդյունքային ցուցանիշները):
	- N5 հավելվածում 1173 ծրագրի 11001 միջոցառման նկարագրություն խմբագրել հետևյալ կերպ. «Անտառներում և բնության հատուկ պահպանվող տարածքներում պահպանության իրականացում և համակարգում»:
	1․Ընդունվել է։
Նախագծի հիմնավորման մեջ ներառվել են գործառնական և հատուկ նշանակության ավտոմեքենաների սահմանաքանակի վերաբերյալ հստակ հիմնավորումները։
2. Ընդունվել է։
Կատարվել են համապատասխան փոփոխություններ, որոնք ներկայացված են կից հաշվարկով։
3. Ընդունվել է։ Կատարվել են համապատասխան փոփոխություններ։ Սակայն, հաշվի առնելով այն հանգամանքը, որ 2024 թվականի երրորդ եռամսյակն ավարտվել է, ուստի N 5 հավելվածում լրացվել են տարեկան կտրվածքով ֆինանսական ցուցանիշները։
Միաժամանակ հարկ ենք համարում նշել, որ Ծառայության ՀՀ Սյունիքի մարզային վարչության համալրման նպատակով իրականացվել են հետևյալ գնումների գործընթացները.
ա) «ՇՄՆԷՊԾ-ԷԱՃԱՊՁԲ-24/07» ծածկագրով էլեկտրոնային աճուրդ ձևով  գնում կատարելու ընթացակարգ՝ ՇՄՆ էկոպարեկային ծառայության կարիքների համար  «Հատուկ նշանակության ավտոմեքենաների փոքրածավալ բեռնատարներ (պիկապներ)» ձեռքբերման նպատակով: Գնման ընթացակարգը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով:
1-ին չափաբաժնի մասով /ավտոմատ/ նախահաշվային գինը կազմել է 63 600 000 (վաթսուներեք միլիոն վեց հարյուր հազար) ՀՀ դրամ :
2-րդ չափաբաժնի մասով (մեխանիկական) նախահաշվային գինը կազմել է 268 200 000 (երկու հարյուր վաթսունութ միլիոն երկու հարյուր հազար) ՀՀ դրամ :
1-ին չափաբաժնի մասով  հաղթող է ճանաչվել և պայմանագիր է կնքվել «ԱԿՇՆ ՔՈ» ՍՊԸ-ի հետ՝  63 599 998 (վաթսուներեք միլիոն հինգ հարյուր իննսունինը հազար ինը հարյուր իննսուն ութ) ՀՀ դրամ արժեքով:
2-րդ չափաբաժնի մասով  հաղթող է ճանաչվել և պայմանագիր է կնքվել «ԻՎԻ ՄՈԹՈՐՍ ԳՐՈՒՊ» ՍՊԸ-ի հետ՝ 262 800 000 (երկու հարյուր վաթսուներկու միլիոն ութ հարյուր հազար) ՀՀ դրամ արժեքով:
բ) «ՇՄՆԷՊԾ-ՀԲՄԱՊՁԲ-24/01» ծածկագրով հրատապ բաց մրցույթի  ձևով  գնում կատարելու ընթացակարգ՝ ՇՄՆ էկոպարեկային ծառայության կարիքների համար « mobile համակարգ ավտոմոբիլների համար » ապրանքների ձեռքբերման նպատակով:
Նախահաշվային գինը կազմել է 885 155 000 (ութ հարյուր ութսունհինգ միլիոն հարյուր հիսունհինգ հազար) ՀՀ դրամ: Գնման ընթացակարգը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով:
Հաղթող է ճանաչվել և պայմանագիր է կնքվել «Ալիկանտե» ՍՊԸ-ի հետ՝ 884 400 000 (ութ հարյուր ութսունչորս միլիոն չորս հարյուր հազար) ՀՀ դրամ արժեքով:
գ) «ՇՄՆԷՊԾ-ԷԱՃ-ԾՁԲ-24/06» ծածկագրով էլեկտրոնային աճուրդի  ձևով  գնում կատարելու ընթացակարգ՝  ՇՄՆ էկոպարեկային ծառայության կարիքների համար  «էկոպարեկային ծառայողների ծառայողական հագուստի»  դիզայնի ծառայությունների ձեռքբերման նպատակով:
Նախահաշվային գինը կազմել է 0 ՀՀ դրամ : Գնման ընթացակարգը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի 1-ին կետի հիմքով:
Կնքվել է պայմանագիր / համաձայնագիր/ «ԱՐԹ ԲԻԼԴԻՆԳ ԳՐՈՒՊ»  ՍՊԸ-ի հետ՝ 4 158 000 (չորս միլիոն հարյուր հիսունութ հազար) ՀՀ դրամ արժեքով:




